
RIKONĊILJAZZJONI FIL-FAMILJA

EŻERĊIZZI  L-IBRAĠ                                                                                10 ta’ Marzu 2016
Matul din il-ġimgħa ġieni ħsieb persistenti illi nixtieq naqsam magħkom.

Staqsejt lili nnifsi għaliex din il-Knisja kull nhar ta’ Ħamis qed timtela’ bin-nies f’ħin skomdu għal ħafna minna fit-8.00-8.30 ta’ filgħodu.

· X’qegħdin infittxu?

· Lil min qed infittxu?

· X’qegħdin nistennew minn dawn l-Eżerċizzi?

Tweġiba sempliċi iżda li mhiex konvinċenti għalija, kif qaluli xi wħud, hija:

“Għaliex inti taf tkellimna, Dun Victor, ma ddejjaqniex...”

U oħrajn:

“Għaliex inti tmissna minn ġewwa.  Tmiss lil kull wieħed u kull waħda minna.”

Ma niċħadx dak li tħossu intom, iżda r-raġuni vera għaliex tiġu hawn bi ħġarkom mhiex din.

Ir-raġuni vera hija illi għandna l-għatx t’Alla.  Fil-fond ta’ qlubna għandna x-xewqa ta’ Alla.  Nixtiequh jisma’ l-qrib tagħna u jdewwi l-ġrieħi tagħna, u jdewwaqna l-ħajja intima tiegħu.  Nixtiequ nħossu l-imħabba tiegħu lejna.  Nixtiequ serħan il-moħħ.  

Fi ftit kliem, qed nistqarru fis-skiet ta’ qlubna dak li qal Pietru lil Ġesù f’Kafarneum:

“Mulej, għand min nistgħu mmorru?  Inti għandek il-kliem tal-ħajja ta’ ddejjem.  Inti l-Iben Qaddis t’Alla.

Hawn wisq diżillużjonijiet fil-ħajja.  Inti biss kredibbili.

<><><>
1.0  Esperjenza:

“Meta kont waħdi, kont naħseb illi naf inħobb lil kulħadd.

Issa bdejt naqsam ħajti ma’ persuna oħra fiż-żwieġ u ma’ wliedi fil-familja.  F’dan iż-żmien fil-familja skoprejt kemm jien inkapaċi biex inħobb dejjem u nħobb lil kulħadd.”

Il-ħajja fiż-żwieġ u fil-familja mhiex faċli għaliex tikxfilna l-limitazzjonijiet, id-dgħufija u l-fraġilità tagħna.

Il-familja sservi ta’ liberazzjoni jekk inkunu kapaċi nagħrfu d-difetti tagħna kif ukoll il-kwalitajiet tajbin li għandna u naċċettaw lil xulxin kif aħna.  Faċli dan?  Ma naħsibx għaliex:

· “Jien inbati bil-burdati;

· Ngħolli leħni meta xi ħadd jieqafli;

· Inbati bil-piki;

· Inħobb inpattiha;

· Naħseb ħażin.

Meta mbagħad tgħaddili s-saħna u niġi għan-normal, inkun nixtieq illi kulħadd u kollox jiġi għan-normal, iżda mhux dejjem jirnexxili.”

2.0  -  Taraw lilkom infuskom f’din l-esperjenza?  

· X’qiegħed jgħidilna min qasam magħna din l-esperjenza?
· Qed jgħidilna illi:

· illi l-ħajja fiż-żwieġ u fil-familja mhiex faċli; tista’ ssir turment; 
· illi l-ħajja fiż-żwieġ u fil-familja toħloq ħafna tensjonijiet u kultant anke xi kriżi;
· iżda ż-żwieġ u l-familja jistgħu jgħinu biex

· nagħrfu min aħna;

· nagħrfu l-irkejjen mudlama ta’ ġo fina, bħalma huma l-eġoiżmu, il-biżgħat tagħna, in-nuqqas ta’ siġurtà, il-piki, il-burdati ħżiena, u n-nuqqas ta’ tolleranza u paċenzja;

· nagħrfu wkoll kemm aħna kapaċi nħobbu, naħfru u nisimgħu lil xulxin.
L-agħar hu jekk aħna nagħrfu biss in-nuqqasijiet ta’ dawk ta’ madwarna u nsibuha bi tqila biex nammetu l-iżbalji tagħna.

3.0  Il-familja għandha tkun il-post tal-maħfra, tal-fiduċja f’xulxin, u ta’ bidu ġdid.


Irridu niskopru fiż-żwieġ u fil-familja l-misteru tal-maħfra.

Dak li jimplika l-maħfra fina huma l-emotional make-up tagħna, bħal 

· ġeloziji, 
· preġudizzji, 
· mibegħda, 
· antipatiji.

Meta ma jirnexxilniex infejqu dawn in-negative feelings ġo fina, rridu nfittxu rikonċiljatur / iċi.

3.1 Fi studji psikoloġiċi li saru dan l-aħħar (bħal psikologu John M. Gottmarel u oħrajn) ġie infisser illi

“il-koppji li huma kuntenti b’xulxin fiż-żwieġ huma dawk li jafu jirrisolvu l-konflitti li jinħolqu bejniethom, mingħajr ma joħolqu ġrieħi f’xulxin, jiġifieri, mingħajr ma jbaxxu l-istima u l-fiduċja tal-persuna l-oħra.”

Il-konflitti inter-personali huma inevitabbli fil-familja, iżda rridu nevitaw il-kliem iebes u imġieba ħażina li tweġġa’ u li ttellef il-fiduċja, r-rispett u l-imħabba lejn xulxin.

Il-vjolenza emozzjonali / fiżika jew l-infedeltà joħolqu credibility gap.
3.2 
Psikoterapisti jħarsu lejn il-maħfra u r-rikonċiljazzjoni bħala l-aqwa proċess ta’ fejqan kemm biex jitjiebu r-relazzjonijiet interpersonali kif ukoll għas-saħħa fiżika u mentali.

· M’għandiex tintuża pressjoni biex wieħed iġiegħel il-persuna mweġġa’ taħfer, iżda l-valur terapewtiku tal-maħfra għandu jkun magħruf.

3.3 
Xi jġiegħlna nibżgħu naħfru?

1. Emozzjonijiet negattivi  (dan/din ma j/tinbidel qatt)
2. Il-biża’ li l-offiża tirrepeti ruħha (insiru tapit)

3. Il-biża’ li tħossok dgħajjef jew dgħajfa jekk taħfer 
4. Illi għalkemm taħfer, ma tkun tista’ qatt tinsa

5. Il-qtiegħ ta’ qalb

4.0
Għajnuniet biex intejbu r-relazzjonijiet fiż-żwieġ u fil-familja

· Ngħiduha kif inhi: Hawn żwiġijiet illi ma messhom qatt saru, għaliex il-persuni jkunu inkompattibli biex jgħixu flimkien fit-tul jew għaliex iż-żwieġ ma kienx jgħodd għalihom (egoiżmu ezaġerat, narċisiżmu, fuq qalbhom għandhom blata – mingħajr sensitività u umanità, jew mard psikjatriku (skizofrenja/dipressjoni endemika).

Għajnuniet:

1. Ħadd ma huwa perfett fid-dinja.

Meta naċċettaw in-nuqqasijiet tagħna u ta’ ħaddieħor inkunu qegħdin niftħu l-biex għall-maħfra u r-restawr tal-fiduċja f’xulxin.

2. Ma ninsewx illi l-Bieb tal-Maħfra, il-Bieb tal-Ħajja huwa l-Mulej Ġesù.  Mingħajr l-għarfien tiegħu, l-maħfra u l-ħniena tiegħu u l-għajnuna tal-Ispirtu Qaddis (id-Difensur) huwa diffiċli ħafna biex naħfru u niksbu fejqan mill-weġgħat li jkollna.
3. Ma naħsbux illi dejjem għandna raġun aħna.  Inkunu umli.  Alla jdawwal lill-umli.
4. Ma nibżgħux naħfru.  Ir-riskju rridu noħduh.
5. Inkunu realistiċi.  In-nies jistgħu jinbidlu.  Dan jgħodd għal martek, għal żewġek u għal uliedek (San Blas boys & girls).
6. Naħsbu fil-persuna li nixtieq nkunu.

Irridu nibqgħu nġorru ġo fina l-weġgħat emozzjonali li ġarrabna, jew irridu illi nħossuna liberi u fil-paċi magħna nfusna?

7. Min huma l-ifqar fost il-membri tal-familja tiegħek?  Ħu ħsiebhom.  Ser inkunu ġġudikati fuq dan.

5.0
It-tensjonijiet fiż-żwieġ u fil-familja huma reazzjonijiet normali u f’ħafna sitwazzjonijiet igħinu biex nikbru flimkien.

· It-Tensjonijiet ripetuti jġiegħeluna:

· Nieqfu

· Naħsbu

· Nitkellmu flimkien

· Naħdmu bil-paċenzja biex insolvu l-problemi li jkollna

· Nirrivalutaw is-sitwazzjoni

· Nitolbu flimkien.

· It-Tensjonijiet jistgħu jinħolqu għaliex:

· Inkunu idealisti ż-żejjed, jew

· Fanatiċi jew individwalisti, jew

· Possessivi jew ma nafux inċedu, jew

· Minħabba l-istil tal-ħajj li nkunu ngħixu, jew

· Minħabba l-imġieba tagħna mal-ulied jew viċi/versa.

Il-kultura individwalista u relativista
 ma tantx jgħinu l-ħajja u l-iżvilupp tal-familja.

6.0
“Ħudu paċenzja b’xulxin biex tħarsu l-liġi ta’ Kristu, (Galatin: 6:2).”

Id-Don
Aħna  inkunu fl-imħabba vera meta nagħrfu

tad- 
illi kull persuna fil-familja hija rigal, u ngħinuhom

Diversità
biex iħaddmu dak ir-rigal (il-Kariżma)


Min għandu:

· Id-don tas-smiegħ;

· Id-don tal-Kelma t-Tajba u f’waqtha;

· Id-Don tad-Dixxerniment (tal-għarfien ta’ dak li huwa essenzjali)

· Id-Don illi nagħrfu nitpaxxew bl-affarijiet ordinarji

· Id-Don tan-Nanniet

Jibni l-familja min huwa kapaċi jħobb, jaħfer u jisma’.

7.0
Il-barkiet ta’ żwieġ b’saħħtu u familja magħquda.

· Attenzjoni / Fiduċja / Prezenza

· Affezzjoni / intimità affettiva

· Affermazzjoni: li nħossuna aċċettati

· Conflict resolutions (nirrisolvu t-Tilwim)

· Doża kbira ta’ paċenzja u sagrifiċċji

· Gwida

· Talb
8.0
X’inhi l-imġieba li jixtieq Alla minna fir-relazzjonijiet tagħna mal-ulied?

Il-kompassjoni tfisser illi ninduna bil-membri tal-familja illi jkunu għaddejjin minn 

· tbatijiet fiżiċi, 

· tbatijiet emozzjonali, 

· tbatijiet morali,
· solitudni,

· dwejjaq,

· konfużjoni,

· dipressjoni,

· abbandun.

U nersqu lejhom mhux biex indewwuhom iżda biex nagħtuhom
· wens, 
· imħabba, 
· appoġġ.

Biex nersqu lejn min hu batut fil-familja tagħna, rridu nkunu lesti biex inkunu vulnerabbli (nibku magħhom).

· Not pity but compassion
· Not from a distance but close to the pain
· Together in silence (Mary at the foot of the Cross)

My greatest comfort when someone tells me:

“You cannot take my pain away.

You cannot offer a solution for my problem.

But you won’t leave me alone.  You will hold on to me.”

This is the gift of Compassion   “My life left me today...”
Ġesù jurina illi l-ħajja ġdida insibuha fit-telfiet illi nġarrbu.

· Jekk il-ħabba tal-qamħ ma tindifinx, ma ġġibx frott.

· Jekk ma nitilfux ħajjitna, ma nsibuhiex mill-ġdid.

· Jekk Bin il-Bniedem ma jmutx, ma jibgħatx l-Ispirtu Tiegħu.

· Jekk Ġesù ma jmutx imsallab u  abbandunat, ma jistax jirbaħ fuq il-mewt u d-dnub, jiġifieri ma nqumux mill-ġdid miegħu.

Ġesù jirrivelalna mod ġdid kif ngħixu.

